
Aukeratu proposatzen diren bi gai hauetatik bat:

1. gaia: Autoa 
partekatzeko zerbitzua. 

2. gaia: Haurrak etxean ala 
eskolan hezi?

Egoera: Egoera:

Duela gutxi ezagutu duzu  tartarkar izeneko webgune 
bat, Leitzan (Nafarroan) autoak partekatzeko 
zerbitzua eskaintzen duena. Irakurri gai honi lotutako 
erreportajea. Gaia interesgarria ikusten duzunez, 
zure herriko hirigintza arduradunari idaztea pentsatu 
duzu. bertako web orrialdean antzeko zerbitzua jar 
dezaten. 

Irratian haurrak etxean hezten dituen familia baten 
berri  izan duzu, eta seme-alabak dituzunez, gaiari 
buruzko iritzia ematea pentsatu duzu. 

EgitekoaEgitekoa

Egin eskabidea udalari bertako web orrialdean 
antzeko zerbitzua jar dezaten. Horretarako: 
● Kontatu plataforma horretan zer eskaintzen 

den eta zer nolako aukera ematen dituen. 
● Azaldu autoa partekatzeak zer onura dituen 

eta zerbitzu hau martxan jartzeko arrazoiak
● Proposatu zer motatako zerbitzua izan daitekeen. 
Egitekoari erantzuteko, nahi izanez gero, ondoko 
puntu hauek erabil ditzakezu:
➢ Webgune horretan behar desberdineko 

herritarrak harremanetan jartzeko 
erraztasunak ematen dira.

➢ Autoa partekatzea: dirua aurreztu eta 
ingurumena zaintzeko egokiena da. 

➢ Zerbitzu horretan, foro bat gehitu daiteke 
erabiltzaileen iritziak eta gorabeherak 
trukatzeko, adibidez

Lagunt zeko,  hemen duzu gai  honen 
gaineko eredua. 

Idatzi zure iritzia zuen herriko aldizkarian 
argitaratzeko. Horretarako:
● Adierazi zer onura edo desabantaila dituen 

etxean edo eskolan hezteak.
● Azaldu eskolak zer eskaintzen dion haurrari edo 

zer ez.
● Proposatu hezkuntza-sistema hobetzeko zer egin 

daitekeen. 
 
Egitekoari erantzuteko, nahi izanez gero, ondoko 
puntu hauek erabil ditzakezu:
➢ Eskola konbentzionalak ez ditu haurraren 

ezaugarriak eta jakin-mina kontuan hartzen.
➢ Haurrak eskola behar du, sozializaziorako eta 

bere garapenerako. 
➢ Hezkuntza-sistema haurraren askatasuna 

Laguntzeko, hemen duzu gai honen 
gaineko eredua. 

Lizartzan, 2017ko apirilaren 22an. 

Udaleko hirigintza arduradun hori:

Joan den astean kasualitatez autoa partekatu nahi dutenei zuzenduta dagoen webgune bat ezagutu 
nuen, tartarkar izenekoa. Gune horrek zerbitzu bat eskaintzen dio autoa partekatu nahi duen herritarrari. 
Ekimen interesgarria dela iruditu zaidanez, zuregana zuzentzea pentsatu dut, gure herri edo eskualdean 
antzeko zerbitzua martxan jartzea proposatzeko.

Gune horretan erabiltzaileek iragarkiak jartzen dituzte autoa partekatu ahal izateko, eta bertan, foro bat 
dute beren iritziak eman edota gorabeheren berri emateko. Ideia bikaina izango litzateke tartarkar web 
gunearen antzeko zerbitzu bat gure Udaleko web orrialdean gehitzea. Izan ere, autoak partekatzea lortuz 
gero, aire-kutsadura asko murriztea lortuko genuke, eta gainera, jendearen zenbait ohitura aldatzea 
lortuko genuke, erabiltzaileen arteko harremanak sendotuz.  

Horregatik garrantzitsua iruditzen zait zerbitzu hori martxan jartzea. Zerbitzu horretan, iragarkiak jartzeaz 
gain, erabiltzaileak bere herri-inguruko antzeko zerbitzuak topatzeko modua gehitu daiteke. Eta 
interesgarria litzateke foro bat gehitzea, gaiari lotutako informazioa osatu, trukatu edota iritziak emateko. 

Dakizunez, herrian hutsune handiak ditugu garraio publikoari dagokionez. Beraz, arazo honi konponbide 
bat emateko eskatzen dizut. Eta horretarako, Udaleko web orrialdean zerbitzu bat martxan jar dezazuela, 
herritik kanpo mugitu behar duenak bere autoa partekatzeko aukera gehiago izan ditzan.

Ikus dezakezunez, zerbitzu hau martxan jartzeak ez lioke Udalari gastu handirik ekarriko eta herritar 
askok ikaragarri eskertuko genizuke. 

Espero dut egindako eskaera kontuan hartuko duzula, herritar denon onerako izango baita. 

Sinadura: Ane Albizu

B2 mailako idazlan-adibidea

Gaia: Autoa partekatzeko zerbitzua. 

Irakurle hori: 

Joan den astean irratsaio batean Miren izeneko ama batek bere seme-alabak etxean heztea zergatik 

erabaki zuen azaldu zuen, egungo hezkuntza-sistemari kritika eginez. Eta kasua interesgarria egin 

zaidanez, gai honi buruzko iritzia ematea pentsatu dut aldizkariko iritzien txokoan. 

Guk 7 eta 10 urteko bi seme ditugu, eta biek urtebete bete zutenean hasi ziren haur-eskolan. Uste dut 

eskola dela gaur egun gure haurrak sozializatzeko modurik egokiena. Izan ere, haurrak heziketa egokia 

jasotzea nahi badugu, garrantzitsua da beste haurrekin edo bere ingurukoekin harremanetan egotea. Eta 

haurrak etxean hezita, sozializazio hori lortzea zaila dela iruditzen zait.  

Eta ez hori bakarrik, eskolan ikasten dituzten balore eta edukiei esker, gure haurrak bizitzarako askoz 

hobeto prestatuago egongo dira. Eta gainera, eskolan haurrek behar dituzten material eta zerbitzu 

gehiago dituzte: ipuinak, jolasak, laguntza-gelak, .. Eta horiek etxean eskueran izatea oso zaila dela 

esango nuke. 

Hala ere, uste dut eskolak saiatu beharko lukeela haurrari heziketa pertsonalizatuagoa ematen eta 

haurraren sormen eta jakin-mina pizten, hainbeste eduki eta etxeko lan pilatu gabe. Finlandiako 

hezkuntza-sisteman adibidez, haurrari ikasteko zailtasunen bat ikusten badiote, era guztietako 

baliabideak jartzen dizkiote (logopedak, psikologo espezializatuak. ..) taldearen erritmoa ez galtzeko. 

Gure eskolatan antzeko zerbait egin beharko litzateke. 

Alderdi horretatik, esango nuke gure eskolatan, haurrari arreta pertsonalizatua emateko garaian, 

badaudela hobetzeko zenbait kontu. Izan ere, eskola askotan ez da nahiko baliabiderik jartzen haurraren 

beharrei erantzuteko moduan. 

Eta nik uste dut horregatik, hain zuzen, erabaki dutela zenbait gurasok beren haurrak etxean heztea. 

B2 mailako idazlan-adibidea

 Gaia: Haurrak etxean ala eskolan hezi?

